Врска УСПИ.БР.7/2009 ОД 22.05.2019 година

ПРЕКУ
УПРАВЕН СУД НА РЕПУБЛИКА СЕВЕРНА МАКЕДОНИЈА
ДО

ВРХОВЕН СУД НА РЕПУБЛИКА СЕВЕРНА МАКЕДОНИЈА
  Ж А Л Б А
на Решение УСПИ БР.7/2019 од 22.05.2019 година донесено од Управен суд 
Од : Скопје, ул-------------------------, тел.-------------

Почитувани,
Со горенаведеното Решение У.бр.7/2009 донесено на 22.05.2019 година Управниот суд го одби нашиот Предлог за заштита од незаконито дејствие на Министерот за здравство и Владата на Република Северна Македонија, кое го поднесовме на ден 14.05.2019 година. 
Решението на управниот суд е незаконито и неосновано, со погрешно утврдена фактичка состојба од причини што Управниот суд погрешно утврдил дека обжалуваме некаква одлука на Владата на Република Северна Македонија а не незакониото дејствие на службено лице односно одговорно лице во државен орган, бидејќи постапувањето на одговорните лица е незаконито дејствие токму од причина што одлука на Влада не е донесена за да истата може да се обжали на начин како што упатува Управниот суд, односно со поднесување на тужба до Уставниот суд за оценување на уставноста на таквите одлуки.

Имено, Министерот за здравство односно Владата на Република Северна МАкеодонија, без да донесат одлука во предвидена законска форма, извршија незаконито дејствие со јавно објавување на забрана за упис на одредена категорија на деца во прво одделение без при тоа да имаат било каков правен основ.
 Воедно истите субјекти со објава дека е донесена измена на правилник, објавија забрана за упис на деца во градинка доколку ги немаат примено сите вакцини, иако таква забрана ниту во измени на правилник ниту во било кој пропис постои.
Во Предлогот прецизно ги  наведовме и опишавме сите елементи кои се предвидени во член 56 и 57 од Законот за управни спорови за да може да се поднесе предлог за заштита од незаконито дејствие.

член 56:
  „  Ако слободите и правата загарантирани со Уставот се повредени со дејствие на службено лице во орган на државната управа, односно на одговорно лице во претпријатие, установа или во друга организација или заедница, со кое спротивно на закон непосредно му се спречува или ограничува на поединец, организација или заедница, остварување на слобода или право, заштитата се обезбедува во постапката утврдена во членовите од 57 до 64 на овој закон, доколку не е обезбедена друга судска заштита.  “
Член 57 
„ Во предлогот за заштита поради незаконско дејствие ќе се наведе дејствието, местото и времето кога е сторено, органот, организацијата, односно заедницата или службеното лице кое го сторило тоа, докази за тоа, како и барање да се отстрани пречката или ограничувањето за вршење на правата или обврските. “

Член 59
 По предлогот за заштита поради незаконско дејствие одлучува Управниот суд. Судот одлучува во совет составен од тројца судии
 Во предлогот како прво наведовме што ни е повредено-уставно загарантирано право на основно образование според  член 44 од Уставот на РСМ,
 „Секој има право на образование. Образованието е достапно на секого под еднакви услови. Основното образование е задолжително и бесплатно .
Потоа  наведовме од страна и од кои одговорни лица лица е извршено- од  Министерот за здравство на Република Северна Македонија, како и од портпаролот на Владата на  Република Северна Македонија, кои како службени лица во државна управа, односно одговорни лица во претпријатие, установа или друга организација или заедница, превземаа дејствија спротивни на член 44 од Уставот на РСМ, меѓународните договори и на повеќе закони.
Опишан е начинот на кој е тоа извршено-попречувањето и ограничувањето на правото е извршено на начин што нa ден 02.05.2019 година портпаролот на Владата на РСМ на редовна пресконференција изјавена по повод одржаната 132 седница на Владата го изјави следното:
 „ оваа учебна година нема да се запишуваат првачиња за коишто нема да биде доставен картон за вакцинација.“
ДОКАЗ: https://vlada.mk/node/17686
При тоа никаде не наведовме дека е донесена некаква Одлука од страна на Владата на РСМ, од причина што таква и нема!!!!!
Погрешно е утврдена фактичката состојба од страна на Управниот суд дека на ден 02.05.2019 година Владата на РСМ донела одлука бидејќи истата не постои, што може да се потврди со увид во одлуките донесени на 132та седница на Владата од 02.05.2019 година кога е извршено и незаконитото дејствие.

Токму и затоа БАРАМЕ ЗАШТИТА ОД НЕЗАКОНИОТО ДЕЈСТВИЕ, ПОСТАПУВАЊЕТО НА ОДГОВОРНИТЕ ЛИЦА Е САМОВОЛНО, ПРОИЗВОЛНО И БЕЗ НИКАКОВ ПРАВЕН ОСНОВ КАКО ОДЛУКА НА ВЛАДА, ЗАКОН ИЛИ ДРУГ ОСНОВ ЗА ДАВАЊЕ НА ТАКВИ ИЗЈАВИ ОДНОСНО ЈАВНИ ОБЈАВИ ЗА ЗАБРАНА ЗА УПИС НА ОДРЕДЕНА КАТЕГОРИЈА НА ДЕЦА ВО ПРВО ОДДЕЛЕНИЕ ВО УЧЕБНАТА 2019 ГОДИНА.
На очигледната противуставност и незаконитост на постапувањето на министерот за здравство, беше укажано од правните експерти меѓу кои и на тогашниот министер за образование, професорка по уставно право и политички систем, г-ѓа Рената Десковска, која го  посочи следното:

„ Во Уставот на Република Македонија, е наведено дека основното образование е задолжително. Ова значи дека ниту едно дете не смее да остане надвор од образовниот систем. Потребни се мерки и кампањи од едукативен карактер за придобивките од вакцинацијата, советувања за родителите кои не ги вакцинираат своите деца, но и санкции, велат од Министерството за образование.“

ДОКАЗ: https://lider.com.mk/makedonija/deskoska-protiv-filipche-barajte-si-drugi-nachini-da-gi-educirate-roditelite-za-vakcinite-decata-moraat-vo-osnovno/
Понатаму Министерството за здравство односно facebook страна на ден 02.05.2019 година БЕЗ НИКАКОВ ЗАКОНСКИ ОСНОВ го објави следното:

„ Министерството за здравство ја известува јавноста дека во Службен весник бр. 85 од 30 април 2019 година, се објавени измените и дополнувањата донесени од министерот за труд и социјална политика на правилникот за водење на педагошката документација и евиденција во детска градинка и центар за ран детски развој, со кој сега се прецизира дека при упис на дете во градинка, задолжително се приложува потврда за неговиот вакцинален статус, и без оваа потврда детето не може да биде запишано во предучилишна установа. 

Напоменуваме дека во потврдата треба да стои дека детето ги примило сите вакцини кои се предвидени според вакциналниот календар.
За децата кои се запишуваат во прво одделение во основните училишта, во мај, за следната учебна година, при запишувањето, родителот е должен да достави потврда за примените задолжителни вакцини за детето, издадена од надлежна здравствена установа. Станува збор за обврска пропишана со член 46 став (2) од Законот за основното образование.

Здравствените установи не смеат да издаваат потврди ако детето не ги примило задолжителните вакцини.

Потврдите кои се приложуваат при упис на дете во основно училиште се издаваат во здравствените домови каде што има вакцинални пунктови и истите се бесплатни.

Во измените на Правилникот за водење на педагошката документација ниту стои некаква обврска кои вакцини треба а кои не да се примени, ниту дека е тоа услов за упис на деца во градинка ниту пак забрана за здравствените установи да издаваат било каква потврда.
Имено, со измените објавени во Службен весник 85/2019 стои:
Во член 7 став (1) алинејата 2 се менува и гласи: „ – „Податоци за здравствена состојба на детето“ што ги пополнува и заверува матичниот лекар на детето при запишување во детската градинка/центар за ран детски развој, како и за секоја воспитна година во која детето престојува во детската градинка/центар за ран детски развој, кои содржат: име, презиме, датум и место на раѓање на детето, податоци за вакцинален статус и примени вакцини и општи податоци за неговата здравствената состојба, име, презиме, потпис и факсимил на матичниот лекар, податоци за контакт и датум на пополнување, “.
 Ова значи дека министерот за здравство надвор од своите законски надлежности им објавува забрана за училиштата да примаат одредена категорија на деца во прво одделение, им дава незаконски забрани на здравствени установи да не издаваат потврди за вистинскиот вакцинален статус на децата односно, на градинките да примаат деца без комплено примени вакцини, и си го толкува законот онака како на него му одговара а бидејќи нема основ не ни толкува туку измислува, си додава нешто што не постои ниту во правилник ниту во закон туку само во неговите замисли!!
Ако овие погоре опишани дејвија не преставуваат незаконито дејствие според Управниот суд тогаш не знам што би преставувало воопшто???

Како треба да изгледа незакониот дејствие во управна постапка??

Зошто законодавецот воошто предвидел можност за поднесување на Предлог според Законот за управни спорови ако не со цел да се заштитат граѓаните токму од вакви своеволни произволни а не законски пропишани дејствија на одговорни лица во државните органи кои постапуваат по своја воља и желба, а не согласно законот??? 

Тогаш не мора да се носат ниту закони ниту правилници едноставно Владата и министрите нека си постапуваат по своја воља затоа што очигледно за нив законите не важат!!

Нема правила нема систем, се е слободна воља на лицата кои имаат одредена функција??? 

Каде се темелните вредности наброени во Уставот, каде е  владеењето на правото и правната сигурност на граѓанинот во тој поредок кога се дејствува по измислени норми, норми кои никаде не се пишани, одлуки кои никаде не се објавени за да може да се обжалат??

Со ова дејствие на министерот се постапува спротивно на Закон за организација и работа на органите на државната управа, член 61 каде е утврдено дека 

(1)Со актите кои ги донесува министерот не може за граѓаните и другите правни лица да се утврдуваат права и обврски, ниту да се пропишува надлежност на други органи. 

(2) Со актите кои ги донесува директорот кој раководи со самостојниот орган на државната управа, односно со управната организација не може за граѓаните и другите правни лица да се утврдуваат права и обврски, ниту да се пропишува надлежност на други органи.
Од ова произлегува дека министерот за здравство, излегувајќи од својата законски ограничена надлежност, им пропишува на јавните здравствени установи како да постапуваат, иако тие се самостојни во своето функционирање и организација на работа, и таа е утврдена со Законот за установите односно со нивниот статут.

Со оглед на изнесеното, предлагаме Врховниот суд на Република Северна Македонија правилно да ја оцени состојбата, да се издигне над дневнополитичките манипулации и ширењето на страв преку присилни незаконити дејствија на министертвото за здравство и Владата, да го примени Уставот и законот и да одлучи на начин што ќе се уважи жалбата, ќе го преиначи решението на Управниот суд така што ќе го уважи предлогот на предлагачите и ќе донесе одлука со која ќе се забрани понатамошно вршење на незаконските дејствија - односно незаконско објавување на забрани за упис на деца во прво одделение без да ги имаат примено сите предвидени вакцини, а кои забрани никаде не се пропишани и немаат законски основ, а напротив се спротивни на Уставот и меѓународното право кое е дел од домашното законодавство.
Со почит,
__________________________

